
ՓԱԹԵԹՆԵՐԻ ՏՐԱՄԱԴՐՄԱՆ ԵՎ 
ՍՊԱՍԱՐԿՄԱՆ ԸՆԴՀԱՆՈՒՐ 
ՊԱՅՄԱՆՆԵՐ
Classic | Special | Select

Փաթեթների տրամադրման և սպասարկման ընդհանուր պայմաններ

ՓԱԹԵԹՆԵՐԻ ՏՐԱՄԱԴՐՄԱՆ ԵՎ ՍՊԱՍԱՐԿՄԱՆ
ԸՆԴՀԱՆՈՒՐ ՊԱՅՄԱՆՆԵՐ

Պայմաններում կիրառվող եզրույթները և սահմանումները.
«Բանկ» – «ԱԿԲԱ ԲԱՆԿ» ԲԲԸ 
«Հաճախորդ» – Փաթեթի միացման դիմում ներկայացրած բոլոր ֆիզիկական անձինք. 
«Կողմեր» – Բանկը և  Հաճախորդը միասին.
«Պայմանագիր» – Փաթեթային առաջարկի ստացման, Փաթեթային առաջարկի երկարաձգման կամ Փաթեթային 
առաջարկի դադարեցման դիմումները, ««ԱԿԲԱ ԲԱՆԿ» ԲԲԸ կողմից մատուցվող փաթեթների տրամադրման և 
սպասարկման ընդհանուր պայմանները» (այսուհետ՝ Պայմաններ)  և ««ԱԿԲԱ ԲԱՆԿ» ԲԲԸ-ի կողմից տրամադրվող 
փաթեթների սակագները» (այսուհետ՝ Սակագին)  միասին.  

Փաթեթների տրամադրման և սպասարկման ընդհանուր պայմաններ

Ընդհանուր դրույթներ. 
	ӹ Բանկն իր Հաճախորդներին առաջարկում է հետևյալ փաթեթները. Classic, Special և Select (այսուհետ բոլորը 

միասին՝ Փաթեթներ)։
	ӹ Սույն Պայմաններով սահմանվում են Փաթեթներին միացման, դրանց երկարաձգման և դադարեցման, ինչպես 

նաև Փաթեթների օգտագործման այլ պայմանները։
	ӹ Բանկի պաշտոնական կայքէջում տեղադրված Պայմանները և Սակագները հանդիսանում են Պայմանագրի 

կնքման հրապարակային առաջարկ (օֆերտա)։ Հաճախորդը, ստորագրելով փաթեթի միացման դիմումը, 
ընդունում (ակցեպտավորում) է նշված հրապարակային առաջարկը (օֆերտան), և այդ պահից Պայմանագիրը 
համարվում է կնքված։

	ӹ Որևէ փաթեթի միացման համար Բանկի կողմից կրած փաստացի ծախսերի դիմաց Հաճախորդից գանձվում է 
Սակագներով սահմանված միացման վճար։ 

1.	 ՓԱԹԵԹԻՆ ՄԻԱՑՄԱՆ ԳՈՐԾԸՆԹԱՑԸ

Փաթեթների տրամադրման և սպասարկման ընդհանուր պայմաններ

1.1.	 Բանկի բոլոր Հաճախորդները կարող են Բանկ ներկայացնել Փաթեթային առաջարկի ստացման դիմում ՝ 
համաձայն eFO 72-00-714 փաստաթղթի, վճարելով Բանկի կողմից տվյալ պահին գործող Սակագների համաձայն 
տվյալ փաթեթի համար սահմանված միացման վճարը։

1.2.	 Հաճախորդը փաթեթին միանալու դիմում կարող է ներկայացնել ինչպես Բանկի մասնաճյուղերում, այնպես էլ 
acba digital համակարգի միջոցով։

1.3.	 Փաթեթին միանալու դիմում ներակայացնելիս հաճախորդը կատարում է փաթեթի տեսակի և երկարաձգման 
հնարավորության ընտրություն։

1.4.	 Փաթեթը համարվում է տրամադրված, երբ Բանկը հաճախորդի հաշվից գանձում է փաթեթի տրամադրման համար 
սահմանված միացման վճար։ Հաճախորդը չի կարող միաժամանակ ունենալ մեկից ավելի գործող փաթեթներ։

1.5.	 Այն դեպքում, երբ Հաճախորդն ունի Բանկի կողմից տրամադրված քարտ, որն ընտրված փաթեթի շրջանակում 
ներկայացված է որպես անվճար տրամադրվող պրոդուկտ, ապա հաճախորդի ընտրությամբ. 

	ӹ տվյալ քարտի նկատմամբ կարող է տարածվել ընտրված փաթեթի շրջանակներում տրամադրվող արտոնյալ 
պայմանները, որի դեպքում փաթեթի գործողության ժամկետի համար քարտի սպասարկման միջնորդավճար չի 
վճարվում, իսկ հաճախորդի կողմից արդեն իսկ վճարված քարտի սպասարկման միջնորդավճարը պահպանվում 
և համարվում է վճարված փաթեթի ավարտից հետո մնացած համապատասխան ժամկետի համար կամ 

	ӹ կարող է տրամադրվել նոր քարտ։ 
1.6.	 Հաճախորդի կողմից Փաթեթային առաջարկի ստացման դիմումի տրամադրման օրը Բանկը պարտավորվում է 

իրականացնել փաթեթի ակտիվացում։ 
1.7.	 Փաթեթային առաջարկը տրամադրվում է մեկ տարի՝ 365 օր ժամկետով։

2.	 ՓԱԹԵԹԻ ԵՐԿԱՐԱՁԳՄԱՆ ԳՈՐԾԸՆԹԱՑԸ

2.1.	 Երկարաձգման հնարավորությամբ փաթեթի տրամադրման դեպքում, փաթեթի ժամկետի ավարտի օրը Բանկը 
պարտավորվում է երկարաձգել փաթեթը՝ գանձելով փաթեթի երկարաձգման ժամանակ տվյալ փաթեթի համար 
սահմանված գործող սակագինը և տրամադրել փաթեթի շրջանակներում գործող պրոդուկտները և ծառայությունները 
ևս մեկ տարի՝ 365 օր, ժամկետով։
2.2.	 Բանկը փաթեթի երկարաձգման նպատակով հաճախորդի հաշվից գանձում է փաթեթի համար տվյալ պահին 
գործող սակագնին համաձայն միացման վճար։ Հաշվին բավարար միջոցների բացակայության պարագայում 
փաթեթի ավտոմատ երկարաձգում տեղի չի ունենում ՝ մինչև հաճախորդի որևէ հաշվին միացման ամբողջ վճարի 
առաջին մուտքը։ Փաթեթի երկարաձգումից հետո երեսնօրյա ժամկետում Սակագներով սահմանված միացման 
վճարի գանձման համար բավարար միջոցներ հաշվին չապահովելու և միացման վճարի սպասարկման պարտքը 
չմարելու դեպքում Փաթեթի սպասարկումը ենթակա է դադարեցման։ 

2.3.	 Հաճախորդի կողմից ներկայացված Փաթեթային առաջարկի երկարաձգման դիմումի հիման վրա Բանկը կարող 
է փաթեթի ավարտի օրը վերջինս երկարաձգել՝ գանձելով փաթեթի երկարաձգման պահի դրությամբ տվյալ փաթեթի 
համար գործող Սակագներով սահմանված  միացման վճար։
2.4.	 Փաթեթային առաջարկի ստացման դիմումում Հաճախորդի կողմից փաթեթի երկարաձգման հնարավորություն 
չընտրելու կամ մինչ Փաթեթի ժամկետի ավարտը Փաթեթային առաջարկի երկարաձգման դիմում չներկայացնելու 
դեպքերում ՝ փաթեթի ժամկետի ավարտի օրը վերջինս դադարում է։

3.	ՓԱԹԵԹԻ ԴԱԴԱՐԵՑՄԱՆ ԳՈՐԾԸՆԹԱՑԸ

3.1.	 Փաթեթը դադարեցվում է փաթեթի ավարտի օրը, եթե Փաթեթային առաջարկի ստացման կամ Փաթեթային 
առաջարկի երկարաձգման դիմում(ներ)ով հաճախորդը չի ընտրել փաթեթի երկարաձգման հնարավորությունը։ 
3.2.	 Փաթեթը դադարեցվում է փաթեթի ավարտի օրը՝ Հաճախորդի կողմից մինչև փաթեթի ժամկետի ավարտը 
Փաթեթային առաջարկի դադարեցման դիմում ներկայացվելու դեպքում։ Այս դեպքում փաթեթի ավարտի օր է 
համարվում փաթեթը ձեռք բերելու 365-րդ օրը (ներառյալ)։
3.3.	 Փաթեթը կարող է դադարեցվել նաև Բանկի նախաձեռնությամբ, եթե Հաճախորդը չի կատարում կամ ոչ 
պատշաճ է կատարում Բանկի հանդեպ ստանձնած իր պարտավորությունները։ Այս դեպքում փաթեթի ավարտի օրը 
սահմանվում է Բանկի որոշմամբ։   
3.4.	 Սույն փաստաթղթի 3.3. կետից այլ դեպքերում փաթեթը դադարեցնելու դեպքում փաթեթն ակտիվ է մնում մինչ 
փաթեթի ավարտի օրը և հաճախորդին չի վերադարձվում փաթեթի միացման վճարը: Փաթեթի դադարեցման դեպքում 
մինչև փաթեթի ավարտի օրը Հաճախորդը հնարավորություն ունի օգտվելու իր փաթեթի համար առաջարկվող 

պորդուկտներից և ծառայություններից։
3.5.	 Փաթեթի ավարտի հաջորդ օրվանից փաթեթի շրջանակում տրամադրված պրոդուկտների համար գործում են 
Բանկի կողմից այդ պրոդուկտների համար սահմանված ընդհանուր սակագները, որոնք հրապարակված են Բանկի 
www.acba.am ինտերնետային կայքում։

4.	ԱՅԼ ՊԱՅՄԱՆՆԵՐ

4.1.	 Հաճախորդը փաթեթի գործողության 1 տարվա՝ 365 օրվա, ընթացքում կարող է օգտվել փաթեթի շրջանակում 
առաջարկվող պրոդուկտներից և ծառայություններից՝ համաձայն Սակագների։
4.2.	 Փաթեթային առաջարկում սահմանափակ քանակությամբ պրոդուկտների առկայության դեպքում, եթե 
Հաճախորդը ձեռք է բերել իր փաթեթային առաջարկով սահմանված առավելագույն քանակի պրոդուկտ, ապա 
համարվում է, որ հաճախորդը օգտվել է փաթեթային առաջարկի շրջանակում ներառված տվյալ պրոդուկտից, 
և մինչև փաթեթի ժամկետի ավարտը չի կարող ձեռք բերել տվյալ պրոդուկտը՝ փաթեթի շրջանակներում գործող 
արտոնյալ սակագնով։ Ընդ որում, հաճախորդը համարվում է փաթեթային առաջարկի շրջանակում ներառված 
կոնկրետ պրոդուկտից օգտված՝ անկախ այդ պրոդուկտը ձեռք բերելուց հետո վերջինիս փաստացի օգտագործման 
ժամանակահատվածից։ 
4.3.	 Հաճախորդի փաթեթային առաջարկի շրջանակում ներառված պրոդուկտների և ծառայությունների արտոնյալ 
պայմանները տարածվում են փաթեթին միանալուց հետո պրոդուկտի առաջին տրամադրումից սկսած։  

4.4. Եթե Հաճախորդը Բանկի հանդեպ ունի փաթեթին միացման վճարի պարտավորություն, ապա Բանկն 
իրավունք ունի անակցեպտ գանձել պարտքի գումարը Հաճախորդի` Բանկում ունեցած բոլոր հաշիվներից՝ հետևյալ 
հերթականությամբ.

1. Դրամային ընթացիկ հաշիվներ 5. Այլ արժույթներով ընթացիկ հաշիվներ

2. Դրամային փակված քարտերի հաշիվներ 6. Այլ արժույթներով փակված քարտերի հաշիվներ

3. Դրամային գործող քարտերի հաշիվներ 7. Այլ արժույթներով գործող քարտերի հաշիվներ

4. Դրամային խնայողական հաշիվներ 8. Այլ արժույթներով խնայողական հաշիվներ

4.5.	 4.4. կետում նշված հաշիվներից ըստ հերթականության գումարները գանձվում են դրանցից յուրաքանչյուրի 
նախորդ հաշիվներում Փաթեթի միացման ամբողջ վճարի կամ միացման վճարի գանձման համար նշված հաշիվների 
դրական մնացորդների հանրագումարի անբավարարության դեպքում։ Վարկային գծի միջոցներից գանձում չի 
կատարվում։
4.6.	 Արտարժութային հաշիվներից պարտքի գումարի գանձման դեպքում արտարժույթի առքն ու վաճառքը կատար
վում է ՀՀ ԿԲ կողմից հրապարակած արժութային շուկայում ձևավորված վերջին միջին շուկայական փոխարժեքով։
4.7.	 Բանկն իրավունք ունի միակողմանիորեն փոփոխություններ և լրացումներ կատարել Սակագներում և 
Պայմաններում` փոփոխությունների և լրացումների ուժի մեջ մտնելուց 15 օր առաջ ՀՀ օրենսդրությամբ սահմանված 
պարտադիր ներկայացման ենթակա տեղեկատվության ստացման համար Հաճախորդի կողմից ընտրված եղանակով 
ծանուցելով վերջինիս: 
4.8.	 Կողմերն իրավունք ունեն միակողմանի դադարեցնել փաթեթային պայմանագիրը՝ այդ մասին 7 աշխատանքային 
օր առաջ ծանուցելով մյուս Կողմին։

4.9.	 Հաճախորդի կողմից Պայմաններով սահմանված Փաթեթներից որևէ մեկին միանալու հանգամանքը չի 
բացառում Հաճախորդի առնչությամբ ՀՀ օրենսդրությամբ կամ Բանկի ներքին իրավական ակտերով սահմանված 
ընթացակարգերի և գործընթացների պատշաճ իրականացումը Բանկի կողմից, այդ թվում ՝ սահմանափակելու 
Փաթեթային առաջարկի շրջանակում որևէ ծառայության մատուցումը։ 
4.10.	American Express Gold, American Express Gold Debit և American Express Blue քարտերի դեպքում Փաթեթային 
առաջարկներից կարող են օգտվել միայն ՀՀ ռեզիդենտ քարտապան Հաճախորդները։  
4.11.	 Փաթեթային առաջարկի շրջանակում Հաճախորդներին պրոդուկտների տրամադրման պայմանները 
սահմանվում են Բանկի www.acba.am ինտերնետային կայքում հրապարակված eFO 75-02-37#6 «Քարտերի 
տրամադրման և սպասարկման պայմանները» փաստաթղթով և Բանկային ծառայությունների ընդհանուր 
պայմաններ փաստաթղթով՝ պրոդուկտի տրամադրման պահին գործող խմբագրությամբ։
4.12.	 Վարկային պրոդուկտների սակագների նվազեցումները Փաթեթային առաջարկով սահմանված տոկոսային 
կետի չափով իրականացվում են բոլոր դեպքերում, բացառությամբ, երբ տվյալ պրոդուկտի համար Բանկում 
իրականացվում է արշավ։ 

4.13.	Բանկի կայքում հրապարակված աշխատավարձային ծրագրերի շրջանակներում Բանկի միջոցով աշխատավարձ 
ստանալու և միաժամանակ Փաթեթային առաջարկին միացած լինելու դեպքում հաճախորդներին տրամադրվող 
վարկային պրոդուկտների սակագների նվազեցումներն իրականացվում են Փաթեթային առաջարկով սահմանված 
տոկոսային կետի չափով։ 
Փաթեթային առաջարկին միացած և միաժամանակ Բանկի ներքին ակտերով սահմանված կազմակերպությունների 
աշխատակից հանդիսացող հաճախորդներին տրամադրվող վարկային պրոդուկտների սակագների նվազեցումներն 
իրականացվում են ըստ տվյալ ներքին ակտերով սահմանված չափերի։ 
4.14.	Բանկի «Սելեքթ» սրահներում կարող են սպասարկվել միայն Select փաթեթի  հաճախորդները։ 

5.	 ԱՆՁՆԱԿԱՆ ՏՎՅԱԼՆԵՐԻ ՄՇԱԿՄԱՆ ԻՐԱՎԱԿԱՆ  
ՀԻՄՔԵՐԸ ԵՎ ԺԱՄԿԵՏԸ. 
«Անձնական տվյալների պաշտպանության մասին» ՀՀ օրենքի համաձայն՝ «ԱԿԲԱ ԽՈՒՄԲ» ֆինանսական խմբի (այսուհետ՝ Խումբ)1 
անդամները (ՀՀ, ք. Երևան, Արամի 82-84) Քարտապանի (ներառյալ՝ կից Քարտապանի) հետ գործարար հարաբերությունների 
(գործարքների) ողջ ընթացքում, ինչպես նաև դրանից հետո, եթե ՀՀ օրենսդրությամբ և/կամ Խմբի անդամների ստանձնած/Խմբի 
անդամների նկատմամբ կիրառելի այլ կարգավորումներով սահմանված է անձնական տվյալների մշակման պահանջ, կամ Խմբի 
անդամների մարքեթինգային նպատակներով կարող են ստանալ Քարտապանի վերաբերյալ անձնական տվյալները և դրանք 
ներառել Խմբի անդամների համապատասխան տեղեկատվական բազաներում։ Տվյալները կարող են տրամադրվել Քարտապանի 

կողմից կամ ստացվել ստորև նշված անձանցից՝ վերջիններիս հարցում իրականացնելու միջոցով։ 1

1  ՀՀ կենտրոնական բանկի խորհրդի 28/04/2017թ.-ի թիվ 27 ԾՕՀ Ա որոշմամբ «ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» ՓԲԸ-ն (հասցե՝ ք.Երևան, Արամի փողոց, 82-84), «ԱԳԲԱ ԼԻԶԻՆԳ» ՎԿ ՓԲԸ-ն (հասցե՝ ք.Երևան, 
Վ.Սարգսյան փողոց, 10) և «ԱՄՈՒՆԴԻ-ԱԿԲԱ ԱՍԵԹ ՄԵՆԵՋՄԵՆԹ» ՓԲԸ-ն (հասցե՝ ք.Երևան, Վ.Սարգսյան փողոց, 10) (այսուհետ յուրաքանչյուրն առանձին՝ Խմբի անդամներ) որակվել (ճանաչվել) են բոլորը միասին 
որպես ֆինանսական խումբ՝ «ԱԿԲԱ-ԿՐԵԴԻՏ ԱԳՐԻԿՈԼ ԽՈՒՄԲ» անվանմամբ «ԱԿԲԱ ԲԱՆԿ» ԲԲԸ Խորհրդի 14/08/2020թ.-ի որոշմամբ ֆինանսական խումբը վերանվանվել է «ԱԿԲԱ ԽՈՒՄԲ» ֆինանսական խումբ:

Մշակվող անձնական տվյալների ցանկը. 
«Էլեկտրոնային կառավարման ենթակառուցվածքների ներդրման գրասենյակ» ՓԲԸ-ից  
(ԷԿԵՆԳ) ստացվող տվյալներն են. 

ՏՐԱՄԱԴՐՈՂ ՄԱՐՄԻՆ ՏՎՅԱԼՆԵՐԻ ՑԱՆԿ

ՀՀ Ոստիկանության բնակչության 
պետական ռեգիստր

	ӹ Անձը հաստատող փաստաթղթ(եր)ի տեսակ և տվյալներ (գործող և 
ոչ վավեր), կարգավիճակ, դրանցում առկա անձնական տվյալներ, 
ներառյալ՝ լուսանկար, անուն, ազգանուն, հայրանուն, ծննդյան 
ամսաթիվ, սեռ, քաղաքացիություն, հաշվառման հասցե, կարգավիճակ՝ 
կենդանի/մահացած,

	ӹ ՀԾՀ/հրաժարման տեղեկանք(ներ)ի տվյալներ (գործող և ոչ վավեր), 
կարգավիճակ,

ՏՐԱՄԱԴՐՈՂ ՄԱՐՄԻՆ ՏՎՅԱԼՆԵՐԻ ՑԱՆԿ

ՀՀ Արդարադատության 
նախարարության քաղաքացիական 
կացության ակտերի գրանցման 
գործակալություն

	ӹ Ամուսնության/ամուսնալուծության գրանցման տվյալներ, դրանում 
առկա ամուսնու/կնոջ տվյալներ, ներառյալ՝ անուն, ազգանուն, 
հայրանուն, ծննդյան ամսաթիվ, սեռ, քաղաքացիություն, կարգավիճակ՝ 
կենդանի/մահացած, հասցե, անձը հաստատող փաստաթղթ(եր)ի 
տվյալներ (գործող և ոչ վավեր), ՀԾՀ/հրաժարման տեղեկանք(ներ)ի 
տվյալներ (գործող և ոչ վավեր),

	ӹ Երեխայի տվյալներ, ներառյալ՝ անուն, ազգանուն, հայրանուն, ծննդյան 
ամսաթիվ, սեռ, քաղաքացիություն, կարգավիճակ՝ կենդանի/մահացած, 
հասցե, անձը հաստատող փաստաթղթ(եր)ի տվյալներ (գործող և ոչ 
վավեր), ՀԾՀ/հրաժարման տեղեկանք(ներ)ի տվյալներ (գործող և ոչ 
վավեր),

ՏՐԱՄԱԴՐՈՂ ՄԱՐՄԻՆ ՏՎՅԱԼՆԵՐԻ ՑԱՆԿ

ՀՀ ներքին գործերի նախարարություն

	ӹ Տրանսպորտային միջոցի հաշվառման վկայագրի,
	ӹ Տրանսպորտային միջոցի սեփականության իրավունքի վկայականի,
	ӹ Տրանսպորտային միջոցի օտարման սահմանափակումների տեղեկանքի,
	ӹ Գրավի և լիզինգի պայմանագրով վարձակալության իրավունքների 

վկայականի տվյալներ

ՀՀ ԱՆ Իրավաբանական անձանց 
պետական ռեգիստր

ՀՀ ԱՆ ԻԱ պետական ռեգիստրի քաղվածքի տվյալներ, ներառյալ՝ 
իրավաբանական անձանց

	ӹ Ստեղծման,
	ӹ Վերակազմակերպման, 
	ӹ Լուծարման պետական գրանցման,
	ӹ Առանձնացված ստորաբաժանումների, հիմնարկների և անհատ 

ձեռնարկատերերի պետական հաշվառման տվյալներ

ՏՐԱՄԱԴՐՈՂ ՄԱՐՄԻՆ ՏՎՅԱԼՆԵՐԻ ՑԱՆԿ

ՀՀ Արդարադատության 
նախարարության հարկադիր 
կատարման ծառայություն

	ӹ Անձնական տվյալներ, կազմակերպության տվյալներ, ցանկացած տեսակի 
սահմանափակումներ, դրանց ամբողջական պատմություն, ներառյալ՝ 
արգելանքի վերաբերյալ դատարանի որոշման, և կատարողական թերթի 
վերաբերյալ տվյալներ

ՀՀ Կադաստրի կոմիտե
	ӹ Գույքի և դրա նկատմամբ գրանցված իրավունքների վերաբերյալ տվյալներ 

(նշված տվյալները մշակվում են անշարժ գույքի գրավի դեպքում)

Փաթեթների տրամադրման և սպասարկման ընդհանուր պայմաններ

««Նորք» սոցիալական ծառայությունների տեխնոլոգիական և իրազեկման կենտրոն»  
հիմնադրամից ստացվող տվյալներն են.

ՏՐԱՄԱԴՐՈՂ ՄԱՐՄԻՆ ՏՎՅԱԼՆԵՐԻ ՑԱՆԿ

Անձնական տվյալներ
Ներառյալ՝ անուն, ազգանուն, հայրանուն, ծննդյան ամսաթիվ, սեռ, անձը 

հաստատող փաստաթղթի տեսակ և տվյալներ, ՀԾՀ, հաշվառման հասցե

Աշխատավայրի ընթացիկ տվյալներ

Ներառյալ՝ կազմակերպության անվանում, ՀՎՀՀ, աշխատանքային 

պայմանագրի սկիզբ և վերջ, հաստիք, աշխատավարձի չափ, ԱՎՈՒՄ 

(Աշխատանքի վարձատրությանն ուղղված միջոցներ), հեռախոսահամար, 

հաշվառման հասցե

Աշխատավայր(եր)ի նախորդ տվյալներ 

Ներառյալ՝ կազմակերպության անվանում, ՀՎՀՀ, աշխատանքային 

պայամանագրի սկիզբ և վերջ, հաստիք, աշխատավարձի չափ, ԱՎՈՒՄ 

(Աշխատանքի վարձատրությանն ուղղված միջոցներ), հեռախոսահամար, 

հաշվառման հասցե

Անձնական տվյալների մշակումը. 
Վերը նշված տվյալները կարող են օգտագործվել, ուսումնասիրվել և վերլուծվել Քարտապանի ներգրավմամբ 
ցանկացած բիզնես գործընթացում հետևյալ նպատակներով՝ անձնական տվյալների վերաբերյալ ստույգ տվյալների 
ստացում, առավել պատշաճ նույնականացում և տվյալների բազայի ուղղումների իրականացում, սպասարկման 
ժամանակատարության կրճատում, տեխնիկական սխալների բացառում, գրավադրվող գույքերի վերաբերյալ 
արժանահավատ տեղեկատվության ստացում: Վերը նշված տվյալները, ինչպես նաև Քարտապանի վերաբերյալ 
բանկային գաղտնիք հանդիսացող տեղեկությունները կարող են փոխանցվել «ԱՔՌԱ Քրեդիտ Ռեփորթինգ» ՓԲԸ-ին, ՀՀ 
կենտրոնական բանկին, իրավասու պետական մարմիններին, Քարտապանին դրամական փոխանցումներ կատարող 
անձանց, այն անձանց, որոնց կանոնադրական կապիտալում Խմբի անդամներն ունեն ուղղակի կամ անուղղակի 
մասնակցություն և/կամ այն անձանց, որոնք Խմբի անդամների կանոնադրական կապիտալում ունեն ուղղակի կամ 
անուղղակի մասնակցություն, ինչպես նաև այն անձանց, որոնց հետ Խմբի անդամներն իրենց կողմից մատուցվող 
ծառայությունների հետ կապված կնքել են համագործակցության/ծառայությունների մատուցման պայմանագրեր: 

Համաձայնության/անձնական տվյալների հետկանչը.
Համաձայնությունը/անձնական տվյալները կարող են հետ կանչվել, ուղղվել, ոչնչացվել, իսկ տվյալների մշակումը՝ դադարեցվել 
ցանկացած ժամանակ Քարտապանի, իսկ տվյալների այլ սուբյեկտների՝ Քարտապանի սպասարկման նպատակով տրամադրված 
տվյալների դեպքում ՝ այդ անձանց գրավոր դիմումի հիման վրա։ 
Հաստատված ստորագրությամբ կամ էլեկտրոնային եղանակով՝ հաստատված էլեկտրոնային թվային ստորագրությամբ հետ 
կանչվելու դեպքում Բանկը պարտավոր է դադարեցնել անձնական տվյալներ մշակելը և ոչնչացնել տվյալները հետկանչն ստանալու 
օրվան հաջորդող տասն աշխատանքային օրվա ընթացքում, եթե տվյալ պահին Քարտապանը չի օգտվում, ինչպես  նաև ներգրավված 
չէ Խմբի անդամների կողմից մատուցվող որևէ ծառայության գծով գործող գործարար հարաբերությունում (գործարքում), ինչի համար 
համաձայնությունը և/կամ անձնական և այլ տվյալների մշակումն անհրաժեշտ է, և եթե այլ բան նախատեսված չէ օրենսդրությամբ 
և Խմբի անդամների ստանձնած/Խմբի անդամների նկատմամբ կիրառելի այլ կարգավորումներով։ Մարքեթինգային նպատակներով 
հարցումների համաձայնությունը կարող է ցանկացած դեպքում հետ կանչվել էլեկտրոնային եղանակով ներկայացվող դիմումի 
հիման վրա։
Համաձայնության հետկանչի դեպքում Խմբի անդամներն իրավունք ունեն դադարեցնել Քարտապանի հետ գործարքը/գործարար 
հարաբերությունները։

